Nafarroako Parlamentuko Mahaiak, 2018ko azaroaren 19an egindako bilkuran, Eledunen Batzarrari entzun ondoren, erabaki hau hartu zuen, besteak beste:
1. Izapidetzeko onartzea María Teresa Sáez Barrao andreak aurkeztutako galdera, arrisku-taldeetan pneumoniaren aurkako txertoa doakoa izateari buruzkoa.
2. Nafarroako Parlamentuko Aldizkari Ofizialean argitara dadin agintzea.
3. Osasun Batzordean izapidetzea.
Iruñean, 2018ko azaroaren 19an
Lehendakaria: Ainhoa Aznárez Igarza
GALDERAREN TESTUA
Podemos-Ahal Dugu talde parlamentarioari atxikitako foru parlamentari Teresa Sáez Barrao andreak, Legebiltzarreko Erregelamenduan xedatuaren babesean, honako galdera hau aurkezten du, Nafarroako Gobernuko Osasuneko kontseilariak Osasun Batzordean ahoz erantzun dezan:
Oinarrizko Osasun Laguntzako sozietate zientifikoek (SEMERGEN, SEMG eta ANPE) eskatu dute pneumoniaren aurkako txertoa egutegian sar dadin, halako moduan non arrisku taldeek (65 urtetik goitikoek, diabetikoek edo biriketako gaixotasun kronikoak dauzkatenek) doan eskuratu ahal izanen baitute txertoa. Zer balorazio egiten duzu eta zer neurri hartuko dira hori dela-eta?
Iruñean, 2018ko azaroaren 13an
Foru parlamentaria: Teresa Sáez Barrao
